
				এই পাতাটির মুদ্রণ সংশোধন করা প্রয়োজন। 
शृद्धांतजौ 88 ૧
So X ( জনৈক মান্দ্রাজী শিষ্যকে লিখিত )
৫৪১, ডিয়ারবর্ন এভিনিউ, চিকাগো ;
২৮শে জুন, ১৮৯৪ બ્રિ–િ,
সেদিন মহীশূর থেকে জি, জি-র এক পত্র পেলাম। দুঃখের বিষয় জি জি আমাকে সর্বজ্ঞ মনে করে ; তা না হ’লে সে চিঠির মাথায় তার অদ্ভূত কানাড়া ঠিকানাটা আর একটু পরিষ্কার ক’রে লিখত। তারপর—চিকাগো ছাড়া অন্য কোন জায়গায় আমাকে চিঠি পাঠানো বডড ভুল। অবশ্য গোড়ায় আমারই ভুল হয়েছিল—আমারই ভাবা উচিত ছিল, আমার বন্ধুদের স্বক্ষ বুদ্ধির কথা —র্তারা তো আমার চিঠির মাথায় একটা ঠিকানা দেখলেই যেখানে খুশি আমার নামে চিঠি পাঠাচ্ছেন। আমাদের মান্দ্রাজ-বৃহস্পতিদের ব’লো, তারা তো বেশ ভাল করেই জানত যে, তাদের চিঠি পৌছবার পূর্বেই হয়তো আমি সেখান থেকে এক হাজার মাইল দূরে চলে গেছি, কারণ আমি ক্রমাগত ঘুরে বেড়াচ্ছি। চিকাগোয় আমার একজন বন্ধু আছেন, র্তার বাড়ী হচ্ছে আমার প্রধান আড্ডা। এখানে আমার কাজের প্রসারের আশা প্রায় শূন্য বললেই হয়। কারণ—যদিও প্রসারের খুব সম্ভাবনা ছিল, কিন্তু নিম্নোক্ত কারণে সে
আশা একেবারে নিমূল হয়েছে :
ভারতের খবর আমি যা কিছু পাচ্ছি, তা মান্দ্রাজের চিঠি থেকে। তোমাদের পত্রে ক্রমাগত শুনছি, ভারতে আমাকে সকলে খুব সুখ্যাতি করছে, কিন্তু সে তো–তুমি জেনেছ আর আমি জানছি, কারণ আলাসিঙ্গার প্রেরিত একটা তিন বর্গ-ইঞ্চি কাগজের টুকরো ছাড়া আমি একখানা ভারতীয় খবরের কাগজে আমার সম্বন্ধে কিছু বেরিয়েছে, তা দেখিনি ! অন্যদিকে ভারতের খ্ৰীষ্টানরা যা কিছু বলছে, মিশনরীরা তা খুব সষত্ব সংগ্ৰহ ক’রে নিয়মিতভাবে প্রকাশ করছে এবং বাড়ী বাড়ী গিয়ে আমার বন্ধুরা যাতে আমায় ত্যাগ করেন, তার চেষ্টা করছে। তাদের উদ্বেত খুব ভালরকমেই সিদ্ধ হয়েছে, যেহেতু ভারত থেকে কেউ একটা কথাও আমার জন্য বলছে না। ভারতের হিন্দু পত্রিকাগুলো আমাকে আকাশে তুলে দিয়ে প্রশংসা করতে পারে, কিন্তু তার একটা কথাও আমেরিকায় পৌছয়নি। তার

